Зертханалық жұмыс 1
Зертханалық жағдайда биологиялық ыдырайтын полимерлер өндірісін эксперименттік модельдеу
Жұмыстың мақсаты: Целлюлоза және целлюлоза-крахмал жүйелерінен биоыдырағыш полимерлерді алу және биоыдырағыштығын анықау.

Зерттеу жүргізудің жалпы схемасы 1-суретте көрсетілген.

 1-сурет – Зерттеу жүргізудің толық сызбасы
1.1.1 Қолданылатын материалдар мен реактивтер
Зерттеудің әр сатысында қолданылатын химиялық реактивтер:
· Күкірт қышқылы (ГОСТ 4204-77);

· изопропил спирті (ГОСТ 9805-84);

· глицерин (ГОСТ 6823-2000);

· натрий гидроксиді (ГОСТ 4328-77).

1.1.2 Зерттеу нысаны мен құрылғылар
Зерттеудің әр сатысында қолданылатын заттар:

- қара ағаш жаңқасы (опилка);

· алма ағашының жаңқасы;

· қарағай ағашының жаңқасы;
· сабан талшығы;
· синтетикалық полимерлі заттар (ГОСТ 32521-2013);

· ерігіш крахмал (ГОСТ 53876-2010).

            Зерттеу барысында қолданылатын құрылғылар:

· Дөңгелек түпті колба;

· Электрлі пеш;

· Сүзгі қағазы;

· Кептіргіш шкаф;
· Электронды аналитикалық таразы;

· муфельді пеш.

Құрамында целлюлоза бар заттарды дайындау 
Бұл бөлімде көптеген әдебиеттерге сүйене отырып, целлюлоза бар қалдықтардан жеке компоненттерді алдын-ала бөлмей және ыдыратпай биоыдырағыш полимерлерді алудың негізгі мүмкіндігі анықталды. Мұнда жай қышқыл қатысында термиялық өңдеуді пайдалануға болады. Аналитикалық таразыда целлюлоза бар қалдықтардың қажетті мөлшері өлшенеді. 
2-суретте жақсартылған қасиеттері бар биологиялық ыдырайтын полимерлі материалдарды алу схемасы көрсетілген.
 

2-сурет. Жақсартылған қасиеттері бар биологиялық ыдырайтын полимерлі материалдарды алу сызбасы
Зерттеу нәтижелері

Тәжірибелік зерттеулер бағдарламасы 1-кестеде келтірілген.

1 кесте. Тәжірибелік зерттеулер бағдарламасы
	Зерттеудің сатысы
	Зерттеу нысаны
	Жоспарланған нәтиже
	Қолданылған әдістемелер

	Целлюлоза бар қалдықтардың биодеградацияланатын қасиеттерін жақсарту
	Қара ағаш, алма ағашы, қарағай ағаштарының жаңқалары мен сабан талшықтары
	Беттік ыдырауға тұрақтылық
	Термиялық өңдеу. Химиялық белсендіру

	Жақсартылған биодеградациялық қасиеттері бар биоыдырағыш полимер
	Құрамында целлюлоза бар қалдықтар.
Ерігіш крахмал
	Биоыдырағыш полимерлердің жаңа өңдеулері
	Табиғи және синтетикалық полимерлер қоспаларын түрлендіру және пластификаторды қолдану арқылы өңдеу


Бірінші сатысында целлюлоза құрамдас материалдарды дайындау жұмыстары жүргізіледі. Әр 3 дөңгелек түпті колбаға 2 г шикізаттан салып, 15% күкірт қышқылының ерітіндісінде 2 сағатқа 20-30 ͦ С температурада қалдырылады. Содан кейін реакция өнімі фильтр қағазымен сүзіледі. Ерімеген қалдықтар изопропил спиртімен шайылып, қышқылдық ортадан бейтарап ортаға келгенше натрий гидроксидімен жуылады. Содан 70 ͦ С температурада 1 сағатқа кептіргіш шкафқа қалдырылады. Алынған ұнтақ аналитикалық таразыда өлшеніп, 1-ші формула бойынша әрбір зерттелетін үлгінің шығымы есептеледі. 
mөнім
mбастапқы зат

100% ,
(1)

мұнда η – реакция өнімінің массалық үлесі, %; 
mтәжірибе – тәжірибеде алынған өнім массасы, г; 
mтеория – теориялық есептелген өнімнің массасы, г. 
Өнімдердің шығым нәтижелер 2 кестеде келтірілген.
2 кесте. Өнім шығымының нәтижелері
	Теориялық масса, г
	Тәжірибелік масса, г
	Өнім шығымы, %

	2,00
	1,92
	96

	2,00
	1,94
	97

	2,00
	1,91
	95


      Жұмыстың келесі 2-ші кезеңі целлюлоза бар қалдықтардың биоыдырағыштық қасиеттерін жақсарту болады. 
Алдыңғы кезеңде алынған ұнтақтан салмағы 0,25 г алып әр түрлі мөлшерде пластификацияланған крахмалмен араластырылады. Крахмалды пластификациялау 0,4 мл глицерин және 0,6 мл 0,2% NaOH ерітіндісімен жүргізіледі. 

3 кесте– Алынған полимерлі композидтердің құрамы
	Табиғи материал

, г
	Тәжірибе нұсқасы
	Крахмалдың құрамы,

%
	Крахмал, г
	Глицерин, мл
	NaOH,

мл

	0,25
	1
	4
	0,12
	0,4
	

	
	2
	8
	0,25
	
	0,6

	
	3
	12
	0,38
	
	


Аралас компоненттерді термиялық өңдеу муфельді пеште 130-200 ͦ С температурада 15-25 минут ішінде жүзеге асырылады. Уақыт өткеннен кейін компоненттер пештен шығарылып, 5-10 минутқа салқындауға қалдырылады. Нәтижесінде осы алынған материалдардың биоыдырағыштығын қышқылды, бейтарап және сілтілік орталарға салу арқылы бағалау керек.
Зерттелетін тақырып бойынша отандық және шетелдік әдебиеттерді талдау, өз зерттеуіңнің мақсаттары мен міндеттерін тұжырымдау








Зерттеу нысанын таңдау





Құрамында целлюлоза бар қалдықтарды дайындау





Целлюлоза бар қалдықтардың биодеградацияланатын қасиеттерін жақсарту





Жақсартылған қасиеттері бар биологиялық ыдырайтын полимерлер алу





Өңделген крахмал





Синтетикалық полимерлік қалдық





Целлюлозасы бар полимерлі қалдық





Жақсартылған қасиеттері бар биологиялық ыдырайтын полимер








